
    

     میدیا – باكووری كوردستان

له‌دژی ده‌ركردنی یاسایه‌ك بۆ ڕێگریكردن 
ل���ه‌ ئینته‌رنێ���ت، ژماره‌ی���ه‌ك هاوڵات���ی 
له‌ شاری ئیس���تانبوڵ خۆپیش���اندانیان 

ئه‌نجامدا.
به‌پێ س���ه‌رچاوه‌كانی هه‌واڵ���ی توركیا، 
ده‌رده‌كات  یاس���ایه‌ك  توركیا  حكومه‌تی 
هه‌ن���دێ  كۆنترۆڵكردن���ی  به‌مه‌به‌س���تی 
ماڵپ���ه‌ڕ، ك���ه‌ ده‌س���ت وه‌رده‌داته‌ مافی 

تایبه‌ت���ی كه‌س���ه‌كان و حكومه‌ت خۆی 
ده‌سه‌ڵاتی ده‌بێت بۆئه‌وه‌ی دایانبخات.

هه‌ندێ لایه‌ن ده‌ركردنی ئه‌و یاس���ایه‌ به‌ 
قه‌ده‌غه‌كردن���ی مافی ئینته‌ر‌نێت داده‌نێن 
و بۆ ئه‌و مه‌به‌س���ته‌ چه‌ن���د گروپێك له‌ 
مه‌یدانی ته‌قس���یم له‌ ش���اری ئیستانبوڵ 
خۆپیشاندانێكیان ئه‌نجام دا و هێزه‌كانی 
پۆلیس���یش هێرش���ی توندی���ان ك���رده‌ 
به‌ڵام كوژراوی  س���ه‌ر خۆپیش���انده‌ران، 

لێنه‌كه‌وته‌وه‌. 

      میدیا - كوردستانی

بە نزیكبوونەوەی 15ی ش���وبات 15  
ساڵ له‌ رفاندن و ده‌ستبه‌سه‌ركردنی 
عەبدوڵ�ڵ�ا ئۆجەلان ڕێب���ه‌ری زیندانیكراوی
PKK تێپەڕدەبێ���ت، كوردان���ی باكووری 
لەچالاكییەكانیاندا بە دروش���می  وڵاتی���ش 
)ئێ���وە ناتوان���ن رۆژم���ان تاری���ك بكەن( 

رفێنه‌رانی ئۆجه‌لان ئیدانه‌ دەكەن. 

رۆژنامەن���ووس و چاودێری سیاس���ی كەریم 
چۆل���ی، له‌ ئاخافتنێكیدا ب���ۆ میدیا هێمای 
بۆ ئ���ه‌وه‌ كرد، كه‌ لە مێ���ژووی بزۆتنەوەی 
رزگاریخ���وازی كوردیدا كەس���ە یەكەمەكان 
رۆڵی باڵایان هەب���ووەو زۆربەی جاریش بە 
نەمانی كەس���ی یەكەم بزووتنەوەكەش زۆر 
لاواز ب���ووە، یان نەم���اوەو كوتایی هاتووە، 
بە تایبەت���ی لە باكووری كوردس���تان ئەم 
حاڵەتانە هەبووە. نموونه‌ش���ی به‌ شۆڕشی 
بەدرخانییەكان و راپەڕینەكەی شێخ سەعیدی 
پیران هێناوه‌. گوتیش���ی: من لەو بڕوایەدام 
دەوڵەتی نوێی كەمالیس���تی توركیاش بەم 
لۆژیكە لە جیاتی چارەس���ەركردنی كێشەی 

ك���ورد ك���ە دووەم نەتەوەی گ���ەورەی ناو 
س���نووری دەوڵەت���ی ئێس���تای توركیایە، 
هەوڵیاندا دەستیان بگات بە كەسی یەكەمی 
بزووتنەوەی نوێی ڕزگاریخوازی گەلی كورد 
لە باكووری كوردس���تان ك���ە ئەویش بەڕێز 
عەبدۆڵ�ڵ�ا ئۆجەلان ب���وو. دەوڵەتی توركیا 
پێیوابوو بە دەستگیركردنی بەڕێز ئۆجەلان 
ڕزگاریخوازی  بزووتن���ەوەی  ب���ە  كوتای���ی 
باك���ووری كوردس���تان دێن���ن، بۆی���ە بە 

گەلەكۆمەكیەكی نێودەوڵەتی توانیان بەڕێز 
ئۆجەلان دەس���تگیر بكەن، بەڵام ده‌وڵه‌تی 
توركیا ل���ەوەدا هەڵەبوون ك���ە پێیانوابوو 
ب���ە زیندانیكردنی بەڕێ���ز ئۆجەلان دەتوانن 
ئازادیخوازان���ەی  ئی���رادەی  جارێكیتری���ش 
زیندانی  كوردس���تانیش  باك���ووری  گەلانی 
بك���ەن، چونك���ە ئۆج���ه‌لان پێچەوان���ەی 
شۆڕشەكانی  پێش���ووتری  س���ەركردەكانی 
كورد، بزووتنەوەیەكی سیاس���ی رێكخراوی 
دامەزراندووه‌ كە تا ئازادی و بەدەستهێنانی 
مافەكان���ی گەلان���ی باكووری كوردس���تان 
ناوەستێ و چەندین س���ەركردەی تر لە ناو 
هەمان بزووتن���ەودا بوونیان هەیەو دەتوانن 
لە سەر هه‌مان ڕێبازی ئۆجەلان بەردەوامی 

ب���ە خەبات و ش���ۆڕش ب���دەن، بویە دوای 
دەس���تگیركردنی ئۆجەلان ك���ە توركەكان 
چاوەڕێی���ان دەكرد خەبات���ی چەكداری و 
تەنانەت سیاسیش لە باكووری كوردستانی 
كوتایی بێت، خەباتەكە نەك كۆتایی نەهات، 
بەپێچەوانەی بۆچوونیان كێشەی كورد لەو 
بەش���ەی كوردستان چووە قوناغێكی ترەوە 
و ئیت���ر توركەكان ن���ەك نەیانتوانی بەڕێز 
ئۆجەلان لەسێدارە بدەن، بەڵكو ناچاربوون 
لە ناو زیندانیش گفتوگۆی لەگەڵ بكەن. لە 
بەردەوامی ئ���ەو خەباتەش بوو كە لەلایەك 
سەرپەڕش���تی  زینداندا  لەن���او  ئۆج���ەلان 
پڕۆسەی چارەسەری ئاشتییانەی دەكردو لە 

لایەكیت���رەوە گەریلاكان بەردەوامییان دا بە 
تێكۆشانی خۆیان و مەیدانی خەباتیان چۆڵ 
نەكرد، بۆیە ئێستا كێشەی كورد لە باكوور 
پێی ناوەت���ە قوناغی حوكمكردنی خۆیان و 

پێكهێنانی ئیدارەی خۆیان نزیك بۆته‌وه‌.
 هه‌ر س����ه‌باره‌ت ب����ه‌ 15 س����اڵه‌ی رفاندنی 
عەبدوڵڵا ئۆجەلان، ل����ه‌لای خۆیه‌وه‌ جەمیل 
بایك هاوس����ەرۆكی دەس����تەی بەڕێوەبەری 
KCKلە وتاری ئ����ەم هەفتەیەی رۆژنامەی 
ئ����ازادی وڵات بەو ش����ێوەیە ئ����ه‌و رووداوه‌ 
شه‌رمه‌زار ده‌كات:" گەلەكۆمەی نێودەوڵەتی 
لەدژی رێبەری گەلی كورد پێ دەنێتە )16( 
س����اڵەوە. بەو هۆیەوە جارێك����ی تر هەموو 

ئ����ەو دەوڵەت و هێزانەی بەش����داربوون لەو 
گەلەكۆمەی����ە ش����ەرمەزار دەكەین. هه‌روه‌ها 
ده‌ڵێت: دروش����می )ئێ����وە ناتوانن رۆژمان 
تاریك بكەن( كە بۆتە س����یمبوڵی تێكۆشان 
لەدژی ئەو گەلەكۆمەیە بەرز رادەگرین و ئەو 
قارەمانانەی لەو بەرخۆدانەدا ش����ەهیدبوون 
بەڕێزەوە یادیان دەكەینەوە. ئەو قارەمانانە 
گیانی خۆی����ان فیداكرد و بەو ش����ێوەیەش 
ئەمانە  ك����ردەوە،  پووچەڵ  گەلەكۆمەكەیان 

هی����چ كاتێك لەبی����ر ناكرێ����ن. ئامانجی ئەو 
گەلەكۆمەیە لەكەسایەتی رێبەری گەلی كورد 
عەبدوڵڵا ئۆجالان تەس����فیەكردنی تەڤگەری 
ئازادی بوو. هەوڵیان����دا رێبەری گەلی كورد 
لە گەل و تەڤگەرەكەی جیابكەنەوە و لەناو 
سیستەمی ئیمراڵی لەناوی ببەن. بەڵام ماوەی 
)15( س����اڵە ئاش����كرابوو كە ئامانجەكانیان 
پێچەوانە بوونەوە. ئێستا رێبەری گەلی كورد 
پەیوەندییەكانی  بەهێزترە.  كاتێك  لەهەموو 
لەگەڵ گەلی كورد بەهێزتر بووە و كاریگەری 
لەس����ەر سیاس����ەتی رۆژهەڵاتی ناوین زیاتر 
بووە. رەوابوونی لەناو كۆمەڵگه‌ و سیاسەتدا 

لەبەرزترین ئاستدایە.
 جەمیل بای����ك له‌ وتاره‌كه‌ی����دا ئاماژه‌ی به‌ 

له‌  دیموكرات����ی  پ����ڕۆژەی خۆبەڕێوەب����ەری 
رۆژئ����اوای كوردس����تانیش داوه‌ و ده‌ڵێ����ت: 
له‌  دیموكرات����ی  پ����ڕۆژەی خۆبەڕێوەب����ەری 
 PKK رۆژئاوای كوردستان بەپێشەنگایەتی
لەس����ەر هێڵ����ی تەڤگەری ئ����ازادی كورد بۆ 
چارەسەركردنی كێشەكانی كورد و دیموكراتی 

بوونی دەوڵەتان بۆتە نموونەی گەلان .
لە جزیرەی هەرێمی بۆتان و شاری مێردین 
له‌ باكووری كوردس���تان بۆ شەرمەزاركردنی 

گەلەكۆمەك���ی  س���اڵڕۆژی  15هەمی���ن 
نێودەوڵەت���ی ل���ە دژی عەبدول�ڵ�ا ئۆجالان 
چالاكی و گردبوونه‌وه‌ و خۆپیش���اندان ساز 
كران، له‌ لایه‌كی دیكه‌وه‌ بەدەستپێشخەری 
گەنجانی ش���رناخ چالاكییەكی بەمەش���خەل 
بەڕێوەچوو، كه‌ تێی���دا گەلەكۆمەكیی 15ی 
شوباتیان بەتوندی شەرمەزاركرد . گەنجان 
پۆستەرەكانی عەبدوڵڵا ئۆجەلان و ئاڵاكانی 
بەرزك���ردەوە،  ی���ان   HPG و   PKK
دوای ماوەیەك لە رێپێوان پۆلیس���ی تورك 
بەگازی فرمێس���كڕێژ هێرش���ی كردە س���ەر 
خۆپيش���انده‌ران و ئه‌واني���ش ب���ە بەرد و 
مۆلۆت���ۆف وەڵامێكی توندی پۆلیس���ەكانی 

AKP یان دایەوە . 

      میدیا - كوردستانى

بەبەشداری   كوردستان  رۆژئاوای  لە 
تێك���ڕای ئەندامان���ی ئەنجوم���ەن، 
یاس���ادانانی  ئەنجومەن���ی  كۆبوون���ەوەی 
كانتۆنی  دیموكراتی  خۆسەری  بەڕێوەبەری 
عەفری���ن و جەزیرە و كۆبانی لەس���ێ‌ كاتی 
جی���اواز به‌ڕێوه‌چ���وو، س���ەرۆك و )22( 
وەزیری هه‌ر یه‌ك له‌و كانتۆنیانە س���وێندی 
یاس���اییان خوارد، به‌ڵام ئەندامێكی حزبی 
دیموكراتی تەقەدومی س���وری پێیوایە ئەو 
كانتۆنیانە هیچ خزمەتێك بە گەلی كورد لە 

رۆژئاوای كوردستان ناكات.

بەبەش���داری هەموو ئەندامانی ئەنجومەن، 
یاس���ادانانی  ئەنجومەن���ی  كۆبوون���ەوەی 
خۆبەرێوەبەری دیموكراتی كانتۆنی عەفرین 
لە 29 ی كانوونی دووەم دەس���تی پێكرد. 
هێڤی ئیبراهیم لەلایەن ئەنجومەنی یاسادانان 
وەك سەرۆكی ئەنجومەنی كانتۆنی عەفرین 
دەستنیش���ان كرا و )22( وەزیر سوێندی 
یاس���ایان خوارد . بەرێوەبەری خۆس���ەری 

دیموكرات���ی كانتۆنی جزی���رە رۆژی 21ی 
كانوونی دووەم راگەیەندرا و ئەكرەم حسۆ 
وەك س���ەرۆك وەزی���ری كانتۆن���ی جزیرە 
و دووجێگری دەستنیش���ان ك���ران، )22( 
وەزیریش ئەركدارك���ران، هەروەها لە 27ی 
كانوون���ی دووەم ئەنجومەنی یاس���ادانانی 
خۆبەرێوەبەری كانتۆنی كۆبانێ لە ناوەندی 
كلتوور و هونەری باقی خدۆ خۆبەرێوەبەری 
دیموكرات���ی كانتۆن���ی كۆبانێ���ی راگەیاند 
كە ئەنوەر موس���لم وەك س���ەرۆك وەزیر و 
جێگریش���ی بۆ دەستنیشان كران، هەروەها 
)22( وەزیری���ش ئەركداركران، بڕیاره‌ .لەو 
س���ێ كانتۆنییان���ەی ك���ە خۆبەڕێوەبەری 

دیموكراتیان راگەیاند، لەماوەی چوار مانگدا 
هەڵبژاردنی گشتی بەڕێوەببه‌ن.

حەمید س���لۆ ئەندامی حزب���ی دیموكراتی 
تەقەدومی س���وری، له‌ باره‌ی ئه‌و دۆخه‌ی 
رۆژئاوای كوردستان تایبه‌ت بۆ میدیا گوتی: 
"بە بۆچوونی م���ن راگەیاندنی كانتۆنی لە 
رۆژئاوای كوردس���تان هی���چ خزمەتێك بە 
رەوشی ئەمڕۆی گەلی كورد لە رۆژئاوا ناكات، 
بەپێچەوان���ەوە كاریگەری نەرێنی لەس���ەر 

مەس���ەلەی كورد دروستكردووە، بەتایبەتی 
كات���ی راگەیاندنەكەی���ان لەقۆناغێكی زۆر 
هەس���تیاری پەیوەس���ت بە قەزیەی كورد 
بوو، ك���ە رۆژی چوونی وەفدی كوردی بوو 
ب���ۆ كۆنگرەی جنێف دوو، كه‌ بۆ یەكەمجار 
ل���ە مەحفەلێكی نێودەوڵەتی به‌ش���دارییان 
ده‌ك���رد، لەكاتێك���دا ئەو وەف���دە هەڵگری 
پێناسەی گەلی كورد و مافە زەوتكراوەكانی 
ب���وو، كەچی ئ���ەوان هەر لەیەك���ەم رۆژی 
كۆنگرەوە دەس���تیان بەهێرش���كردنە سەر 

بەش���داربووانی ك���ورد لەكۆنگرەكەدا كرد، 
بۆئ���ەوەی بۆش���اییەك ل���ە بزووتن���ەوەی 
رزگاریخ���وازی گەلی كورد دروس���ت ببێت، 
ئەوان هەمیش���ە دژی ئەوەن جگە لەخۆیان 
حزبێكی  دی بەشداری لە بڕیاره‌كان بكات، 
دیارە بەشداری تاكلایەنەش هیچ خزمەتێك 
بە بەرژەوەندی گەلی كورد ناكات، تەنانەت 
گەلیش ل���ەو ئیدارە كانتۆنییان���ە ناڕازین، 
هۆكارەكەش���ی ئەوەیە بەبەشداری تێكڕای 
بەڵكو  دانەم���ەزراوە،  كوردیی���ەكان  حزبە 

بێئ���ەوەی پرس بەهیچ ح���زب و لایەنێكی 
كوردی بكەن، خۆیان بڕیار لەسەر كارەكان 

دەدەن.
بەڕێوەبەرایەتی  ئەنجومەنی  به‌ڵام سەرۆكی 
حیس���ۆ(  )ئەك���رەم  جزی���رە  هەرێم���ی 
رایدەگەینێت كە ئەوان بەردەوامن لە دیدار 
و دانیشتنەكانیان لەگەڵ‌ سەرۆكی دەستەی 
هەرێمییەكان، بە ئامانجی باشتر بەڕێوەبردنی 
كاروبارە كردارییەكانی وەزارەت و ئەوەشی 
خستەڕوو كە لەئاییندەیەكی نزیكدا دەست 

بە كرداریكردنی بەرنامەكانیان دەكەن . 
ئەنجومەنی  دیدارەكان���ی  ب���ە  س���ەبارەت 
بەڕێوەب���ەری هەرێم���ی جزی���رە لەگ���ەڵ‌ 

وەزیرانی هەرێمەكە، س���ەرۆكی ئەنجومەنی 
بەڕێوەبەرایەت���ی هەرێمی جزیرە ) ئەكرەم 
حیس���ۆ (، هێم���ای ب���ۆ ئ���ه‌وه‌ ك���رد كە 
ئامادەكردنی  ئامانج���ی  ب���ە  دیدارەكانیان 
سیستەمی ناوخۆی دەس���تە و كۆمیتەكان 
ب���ۆ كار و خەباتی ئایندەی بەڕێوەبەرایەتی 
گش���تی بووه‌. ناوبراو جەختی له‌وه‌ كردەوە 
لە كۆبوونەوەی وەزیراندا كاروبار و خەبات 
و ئەركەكان دەستنیشان دەكەن، گوتیشی: 

داوامان لە سەرجەم وەزیرەكان كردووە بە 
هەموو ه���ەوڵ و دەرفەتێكی خۆیان بخەنە 
گەڕ بۆ ئەوەی س���ەرجەم دام���ودەزگاكان 
خۆبەڕێوەبەرایەتی  سیس���تەمی  ئاوێت���ەی 
دیموكرات���ی بك���ەن، هەروەه���ا داوامان لە 
وەزی���ری دەرەوەی كانتۆنی جزیرە كرد لە 
دیدار و دانیش���تن و س���ەردانەكانیاندا ئەو 
راس���تییە بخەنەڕوو كە پرۆژەی سیستەمی 
پ���رۆژەی  دیموكرات���ی،  خۆبەڕێوەب���ەری 
پارچەكردنی س���وریا نییە و بەپێچەوانەوە 
نموونەیەك���ە ب���ۆ سیس���تەمی دوور ل���ە 
ناوەندگەرای���ی و رێگەی���ە ب���ۆ بونیادنانی 
س���وریایەكی دیموك���رات ك���ە س���ەرجەم 

یەكس���ان  بەش���ێوەیەكی  پێكهاتەكان���ی 
لەس���ەرجەم  داواش���مان  بژین،  لەنێوی���دا 
وەزی���ر و ئەندامانی ئەنجومەن و كۆمیتە و 
هەموو دام���ودەزگا و بەڕێوەبەرایەتییەكانی 
كانتۆنی جزیرە ك���ردووە كە بۆ دابینكردن 
و پەیداكردن���ی پێداویس���تییە ژیانییەكانی 
دانیشتووانی هەرێمە و باشتركردنی رەوشی 
ئابووری و ئارامی كانتۆنەكە هەموو هەوڵ و 

هێزێكیان بخەنەگەڕ.

      میدیا – رۆژهه‌ڵاتی كوردستان

له‌ درێ���ژه‌ی گوش���اره‌کانی رژێمی ئێران 
له‌س���ه‌ر مامۆستایانی کورد له‌ رۆژهه‌ڵاتی 
کوردستان، مامۆستایه‌کی کوردی خه‌ڵکی 
شاری کرماشان سزای دوورخرانه‌وه‌ی بۆ 

پارێزگای لۆڕستان به‌سه‌ردا سه‌پا.

مامۆس���تایه‌کی ک���ورد خه‌ڵکی ش���اری 
کرماشان به‌ ناوی )محه‌ممه‌د ته‌وه‌کولی( که‌ 

ئه‌ندامی )ده‌سته‌ی به‌ڕێوبه‌ری ئه‌نجومه‌نی 
پیشه‌يى مامۆس���تایانی شاری کرماشان( 
ـه‌ به‌هۆی ناڕه‌زایه‌تی ده‌ربڕین، له‌س���ه‌ر 
له‌خوێندنگه‌کاندا،  پ���ه‌روه‌رده‌  چۆنیه‌تی 
حوکمی دوورخستنه‌وه‌ی له‌لایه‌ن دادگای 
رژێم���ی ئێران پ���ێ راگه‌یه‌ندرابوو، دوای 
نزیكه‌ی ده‌ مانگ س���زای نابراو، له‌لایه‌ن 
لقی"1"ی دادگای پێداچوونه‌وه‌ پشتڕاست 
کراوه‌و سزای دوورخرانه‌وه‌ى بۆ پارێزگای 

لۆڕستان به‌سه‌ریدا سه‌پێندرا.

15ی شوبات ئیدانه‌ ده‌كرێ

كانتۆنه‌كانى رۆژئاوای كوردستان خوێندنه‌وه‌ی جیاوازیان بۆ ده‌كرێ

كەریم چۆلی: ده‌وڵه‌تی توركیا هەڵەبوون كە پێیانوابوو 
بە زیندانیكردنی بەڕێز ئۆجەلان دەتوانن جارێكیتر 

ئیرادەی ئازادیخوازانەی گەل زیندانی بكەن

حەمید سلۆ: راگەیاندنی كانتۆنی لە رۆژئاوای 
كوردستان كاریگەری نەرێنی لەسەر پرسی 

كورد دروستكردووە

جەمیل بایك: دروشمی )ئێوە ناتوانن رۆژمان 
تاریك بكەن( بۆتە سیمبوڵی تێكۆشان لەدژی ئەو 

گەلەكۆمەكییە و بەرزی رادەگرین

ئەكرەم حیسۆ: خۆبەڕێوەبەری دیموكراتی نموونەیەكە 
بۆ سیستەمی دوور لە ناوەندگەرایی و رێگەیەكه‌ بۆ 

بونیادنانی سوریایەكی دیموكراتی‌

مامۆستایه‌کی کورد دوور ده‌خرێته‌وه‌ كۆنتڕۆڵكردنی ئینته‌رنێت خۆپیشاندانی لێده‌وكه‌وێته‌وه‌
     میدیا – رۆژئاوای كورستان

پارتی دیموکراتی کوردس���تانی س���وریا له‌ 
راگه‌یه‌ندراوێكیدا هێرش���ی خۆکوژی و ئه‌و 
ته‌قینه‌وان���ه‌ی که‌ له‌ رۆژئاوای کوردس���تان 

ئه‌نجام ده‌درێن شه‌رمه‌زار کرد. 
پارت���ی دیموکراتی کوردس���تانی س���وریا، 
راگه‌یه‌ندراوێكی بۆ رای گشتی بڵاوکرده‌وه‌، 
كه‌ تێی���دا هاتووه‌: "کوش���تنی که‌س���انی 
بێت���اوان و زنجی���ره‌ ته‌قین���ه‌وه‌کان که‌ له 
‌رۆژئ���اوای کوردس���تان ئه‌نج���ام ده‌درێ���ن 
ئاش���کرای ده‌کات که‌ نه‌یارانی ئه‌و هه‌رێمه‌ 

له‌ئاس���ایش و ئارامی ناوچه‌ک���ه‌ ناڕازین و 
ده‌یانه‌وێت هه‌رێمه‌ک���ه‌ بکه‌نه‌ گۆمی خوێن 
و ب���ه‌ره‌و وێرانی بڕوات و رێگه‌ی کۆچبه‌ری 
 KDPS ." له‌به‌رده‌م هاوڵاتیان بکرێته‌وه
هه‌روه‌ها هێرش���ی خۆکوژی و ته‌قینه‌وه‌کان 
که‌ له‌س���وریا و رۆژئاوای کوردستان ئه‌نجام 
ده‌درێ���ت ب���ه‌ توندی ش���ه‌رمه‌زار ده‌کات و 
له‌کۆتاییدا داوا له‌سه‌رجه‌م هێز و رێکخستن 
و پارتی کوردی ده‌كات كه‌ له‌دژی هێرش���ی 
تیرۆریستان یه‌کێتی ریزه‌کانیان پته‌و بکه‌ن 

و خاوه‌ن هه‌ڵوێستێک بن.

KDPS هێرشه‌کانی سه‌ر رۆژئاوا شه‌رمه‌زار ده‌كات

PKKعەبدوڵڵا ئۆجەلان سه‌رۆكى زیندانیكراوی

بروسکە ئیبراهیم له‌ دامەزرێنەرانی کۆنگرەی 
بیرمه‌ندێكی  وه‌ك  کوردس���تانه‌و  نیشتمانی 
نه‌ته‌وه‌یی ناسراوه‌، له‌به‌شی دووه‌م و كۆتایی 
ئه‌م هه‌ڤپه‌یڤینه‌‌یدا له‌گ���ه‌ڵ میدیا، جه‌خت 
له‌وه‌ ده‌كاته‌وه‌ كه‌ پەیمانی دۆس���تایەتی و 
بەرگ���ری هاوبه‌ش لەبەین���ی دوو دەوڵەتی 
سەربەخۆدا دەبەسترێ. دەوڵەتانی دەرەوە 
ب���ێ دامه‌زرانی دەوڵەتی کوردس���تان هیچ 
حس���ابێک بۆ هه‌رێمی كوردستان ناکەن و 
هەر بە بەشێک لە عێراق تەماشای ده‌کەن.

میدیا: پۆس���ت و پارە و ئەدای بەرپرسانی 
ک���ورد لە بەغ���دا ل���ە گەڕانەوەی بس���تە 
خاکێ���ک و جێبەجێکردن���ی م���اددەی 140 
نەبووە،  نەتەوەی���ی  دەس���تکەوتێکی  هیچ 

لەوبارەیەوە راتان چییه‌؟
بروس���کە ئیبراهی���م: ئەوان���ەی ئێس���تا لە 

بەغدا ب���ە ناو نوێنەرایەتی ک���ورد دەکەن، 
نوێنەری حزبە دەس���ەڵاتدارەکانن کە تەنها 
ب���ۆ بەرژەوەن���دی خۆی���ان و حزبەکانیان 
تێدەکۆش���ن و بە هیچ جۆرێک نوێنەرایەتی 
گەلی کورد ناکەن و بازرگانی بە کێش���ەی 
ک���وردەوە دەک���ەن. لەبەر ئەوە تا ئێس���تا 
هیچ بەرهەمێکی بۆ گەل���ی کورد نەبووە و 
نابێت. ماددەی 140یش هەر لە س���ەرەتاوە 
چ���اوەڕوان نەئەکرا کە س���ەرکەوتوو بێت، 
هەڵەیەکی سیاسی زۆر گەورە بوو کە حزبە 
کوردییەکان بەوە رازی بوون چاره‌نووس���ی 
ناوچە کوردییەکانی دەرەوەی هەرێم بخرێتە 
دەنگدانەوە، چ���ۆن دەبێت خاوەنێتی ماڵی 
خ���ۆت بخەیت���ە دەنگدانەوە؟ ئ���ەو ناوچە 
کوردییانەی کە ئێستا حزبەکان ناویان ناوە 
ناوچە کێش���ە لەس���ەرەکان، ئەگەر هەموو 
کوردیشی لێ دەرکەن، ئه‌وا هه‌ر لە کۆنەوە 
کوردستانی بوون و کوردستانیش دەمێنن. 
حکومەت���ە عێراقی���ەکان هەم���وو کاتێ���ک 
هەوڵیان داوە لەو ناوچە کوردییانە عەرەب 
جێگی���ر بک���ەن و کورد دەرب���ەدەر بکەن. 
ئێس���تاش دەیانەوێت لەڕێگەی دەنگدانەوە 
ئەو ناوچان���ە داگیر بکەن. ماددەی 140یش 
تەنه���ا بۆ هەڵخەلەتاندنی گەلی کورد بووە. 
بۆیه‌ تاوانێک���ی گەورەیە خاک���ی کورد بۆ 
بەرژەوەن���دی تەس���کی حزبایەت���ی بخەنە 

دەنگدانەوە. 
میدیا: ده‌گوترێ لە کاتی ئێستادا ئاسایشی 
کورد پارێزراو نییە، سەرکردایەتی کورد بۆ 
پاراس���تنی ئاسایش���ی نەتەوەییمان ده‌بێت 

چی بکات؟
بروس���کە ئیبراهیم: ئاسایش���ی کوردستان 
بە دروس���تکردنی س���وپایەکی نیش���تمانی 
بەهێز و یەکگرت���ووی دوور لە حزبایەتی و 
بەرژەوەندی کەس���ی دەپارێزرێ. هەروەها 
دەبێت هێزی ناوخۆیی پۆلیس و پاراستنی 
گەل س���ەربەخۆ ب���ن و بە هی���چ لایەکەوە 
نەبەسترابن و ئەرکیان تەنها خزمەتی گەل 
بێت. پێویس���ته‌ هێزی ک���وردی لە هەموو 
ناوچە کوردییەکان���ی دەرەوەی هەرێمدا بۆ 

پاراستنی گەلی کورد جێگیر بکرێن.
میدی���ا: ئەمریکا به‌ رووكه‌ش زۆر جار باسی 
هاوپه‌یمانی له‌گه‌ڵ کوردان ده‌كات، کەچی لە 
واقیعدا تا ئێستا هیچی بۆ کورد نەکردووە، 

ئه‌وه‌ چ خوێندنه‌وه‌یه‌كی بۆ ده‌كرێت؟
و  هاوپەیمانێت���ی  ئیبراهی���م:  بروس���کە 
دۆستایەتی لە سیاسەتا هیچ کاتێک تاسەر 
نییە، بەڵک���و بە بەرژەوەندی ئەو وڵاتانەوە 
بەس���تراوە کە پێکەوە لە چەن���د خاڵێکدا 
لەس���ەر هەندێک ش���ت رێکدەک���ەون، بە 
مەرجێک کە بەرژەوەندی هەردوولا پارێزراو 

بەڵگەیەکی  نەمبیس���تووە  تائێس���تا  بێت. 
نووس���راو هەبێت کە پێوەن���دی ئەمریکا و 
کورد وەکو هاوپەیم���ان رێکبخات. ئەمریکا 
هەتاکو ئێستا هێچ پەیمانێکی فەرمی لەگەڵ 
کوردا نەبەس���تووە، پەیمانی دۆستایەتی و 
بەرگ���ری هاوبه‌ش لەبەین���ی دوو دەوڵەتی 
سەربەخۆدا دەبەسترێ. دەوڵەتانی دەرەوە 
ب���ێ دامه‌زرانی دەوڵەتی کوردس���تان هیچ 
حس���ابێک بۆ هه‌رێمی كوردستان ناکەن و 
هەر بە بەشێک لە عێراق تەماشای ده‌کەن. 
ئەمریکا وڵاتێکی س���ەرمایەداری گەورەیە و 
بۆ بەرژەوەندی ئابووری خۆی دۆس���تایەتی 
حکومەتێەک���ی  ک���ورد  ئەگ���ەر  دەکات. 
یەکگرت���ووی ب���ە ئابوورییەک���ی بەهێ���زی‌ 
هەبێت، ئەو کات لە بەرژەوەندی ئەمریکادا 
دەبێت هاوپەیمانێتی لەگەڵ کوردا دروست 
بکات. کورد نابێ���ت چاوەڕوانی ئەوە بێت، 
ئەمری���کا، یان هیچ وڵاتێکیکە ش���تێکی بۆ 
بکات. کوردس���تان وڵاتێکی دەوڵەمەندە و 
ئەگەر کورد بتوانێ دەوڵەتێکی سه‌ربه‌خۆی 
بەهێ���ز دابمەزرێن���ێ، ئ���ەو کات ئەمریکا 
لەپێش هەمووان���ەوە دەبێتە هاوپەیمانێکی 
درێژخایەن���ی ک���ورد ک���ە بێگوم���ان ب���ۆ 

بەرژەوەندی کوردیش باشە.
میدیا: ده‌گوترێ لەس���ەردەمی جیهانگیری 
ناس���یۆنالیزم پاشەکشەی کردووە و شتێک 
نەم���اوە بەن���اوی دەوڵەت���ی نەتەوەی���ی، 
بەڵکو ئابووری جیهان���ی جێگەی هەمووی 

گرتۆتەوە، له‌وباره‌يه‌وه‌ راتان چییە؟
بروس���کە ئیبراهیم: من ئەم قس���ەیەم هەر 

لەلایەن���ی کوردی و حزب���ە کوردییەکانەوە 
بیس���تووە، كه‌ هیچ لایەکیان نەیانتوانیوە و 
لە سەربەخۆیی  هەنگاوێک  نەشیانویستووە 
کوردستان نزیک ببنەوە و به‌رده‌وام دژایەتی 
و دوژمنایەتی ئەو کەس���انەیان کردووە کە 
باس���ی دەوڵەت���ی کوردیان ک���ردووە. لە 
بیس���ت س���اڵی رابردوودا بەتایبەتی پاش 
رووخان���ی یەکێتی س���ۆڤیەت ب���ە دەیان 
دەوڵەتی س���ەربەخۆ دروس���ت بوون. هەر 
بۆ وێنە وڵاتی یۆغۆس�ل�اڤیا بوو بە حەوت 
دەوڵەتی س���ەربەخۆ، کە ئێس���تا زۆربەیان 
پێوەندییەکی باش���یان لەگەڵ یەکدا هەیە. 
ئەگەر تەماش���ای وڵاتانی یەکێتی ئەوروپا 
بکەی���ن، بۆم���ان دەرەکەوێ���ت ک���ە هیچ 
وڵاتێکیان ئامادە نییە دەس���ت لە دەوڵەتی 
نەتەوەی���ی خۆی هەڵگ���رێ. کام دەوڵەتی 
عەرەبی تا ئێس���تا وازی لە دەوڵەتی خۆی 
هێناوە؟ بۆ میللەتەکانیکە رەوایە دەوڵەتی 
نەتەوەیی خۆی���ان هەبێت، بۆچی بۆ کورد 
رەوا نیی���ە؟ هەر ئەو کوردان���ەی کە دژی 
دەوڵەتی  پش���تگیری  کوردی���ن،  دەوڵەتی 
فەلەس���تینی دەکەن. بەرژەوەندی تەسکی 
خۆیان لە چوارچێوەی وڵاتە داگیرکەرەکانی 
کوردستاندا دەبینن. حزبە دەسەڵاتدارەکانی 
باشووری کوردستان لە عەرەبەکانی عێراق 

زیاتر بەپەرۆشی یەکپارچەیی عێراقن.
میدیا: لە یەک سەدەی رابردوو وێڕای هه‌موو 
خه‌بات و قوربانیدانێك کورد نەیتوانی ببێتە 
خاوەنی دەوڵەتی کوردس���تانی، ئەم خه‌ونه‌ 

چۆن به‌دی دێت؟
بروس���کە ئیبراهیم: ئەگەر کورد باوەڕی بە 
خۆی هەبێت و بیەوێت دەوڵەتی سەربەخۆی 
هەبێت، ئێس���تا کاتێکی زۆر لەبارە. ئەگەر 
تەماش���ای رەوش���ی وڵات���ە داگیرکەراکانی 
کوردس���تان بەتایبەتی و رەوش���ی وڵاتانی 
ناوچەک���ە بەگش���تی بکەی���ن، دەبینی���ن 
کێش���ەیەکی زۆر دروس���ت بووەو هەریەکە 
بۆ بەرژەوەندی خ���ۆی و هەر کۆمەڵێک لە 
دژی کۆمەڵێکیکە شەڕی خوێناوی دەکات. 
ئەم رەوش���ە جارێکیکە ئاس���ایی نابێتەوە. 
گەل���ی کورد لەم ناوەدا لە زەرەر زیاتر هیچ 
دەستکەوتێکی نابێت، لەبەر ئەوە ناتوانێت 
بگات���ە ئامانجی خ���ۆی ل���ە چوارچێوەی 
وڵات���ە داگیرکەره‌کانی کوردس���تاندا. کورد 
دەبێت س���ەربەخۆیی خ���ۆی رابگەیێنێت و 
هی���چ وڵاتێک ناتوانێ���ت داوا لە گەلی کورد 
بکات، پاش وێرانکردنی کوردس���تان و ئەو 
هەموو کوشتارەی کە لێی کراوە، سنووری 
ئەو دەوڵەتە دەس���تکردانە بپارێزێت. بەڵام 
گرنگ ئەوەیە کە کورد خۆيش���ی نەیەوێت 
ئەو س���نوورانە بپارێزێت، جیابێتەوە و بۆ 
سەربەخۆیی و ئازادی تێبکۆشێ. بەداخەوە 
پاش راپەڕینەکەی گەل لە س���اڵی 1991 دا 
پ���اش ئەو هەموو کوش���تار و کیمیاباران و 
ئەنفالی کورد، س���ەرۆکی یەکێتی و پارتی 
چوونە بەغدا و لەگەڵ س���ەدام دەس���تیان 
بە گفتوگ���ۆ کردو، هەلێک���ی گەورەیان بۆ 
دامەزراندنی دەوڵەت���ی کوردی لەکیس دا. 
هه‌روه‌ها هەلێکی گەورە لەساڵی 2003 دا بۆ 

کورد هاتە پێشەوە، کاتێک سوپای ئەمریکا 
دەوڵەت���ی عێراق���ی رووخان و س���وپاکەی 
هەڵوەش���اندەوە و و هەر کورد وەک هێزێک 
مابوو. لەبات���ی ئ���ەوەی دەوڵەتی کوردی 
دابمەزرێن���ن، حزب���ە کوردییەکان دیس���ان 
چوون���ەوە بەغ���دا و جارێکیک���ە حکومەت 
و س���وپایان بۆ عێراق دروس���ت کردەوە و 
ناویان نا عێراقی تازە کە ئێس���تا دیسانەوە 
دوژمنایەتی کورد دەکات. هەتاکو حزبەکانی 
کوردس���تان لە هەڵەی خۆیانەوە فێر نەبن 
و واز ل���ەم سیاس���ەتە عێراقچێتییە چەوتە 
نەهێنن، ئەوا زەحمەتە کورد ببێتە خاوەنی 

دەوڵەتی کوردستان.
و  گەش���ەنەکردن  ه���ۆكاری  میدی���ا:   
بەردەوامنەبوون���ی پارت���ە نەتەوەییەکان و 
پەلنەهاویش���تنیان بۆ هەم���وو ناوچەکانی 

کوردستان چییه؟
بروس���کە ئیبراهیم: وەک لە پێشدا باسمان 
کرد بی���ری نەتەوەیی لە کوردس���تاندا زۆر 
کز و بێهێ���ز بووە. ئەو پارتە نەتەوەییانەی 
کە دروس���ت بوون، دوژمنایەتییەکی زۆریان 
ک���راوە، بەتایبەت���ی لەلای���ەن پارتە چەپە 
دەوڵەت���ە  بەیارمەت���ی  مارکس���یەکانەوە 
داگیرک���ەرەکان. لەبەر ئ���ەوە زۆر زەحمەت 
ب���وو کە پارتێکی نەتەوەی���ی بۆ نموونه‌ له‌ 
باشووری وڵات بتوانێ بگاتە پارچەکانیکەی 
کوردس���تان. لەبەر ئەوەی دوژمنانی بیری 
نەتەوەیی زۆر بوون، پارتە نەتەوەییەکان بە 
نهێنی کاریان دەکردو بەو جۆرە نەیانتوانیوە 
جەماوەرێک���ی نەتەوەی���ی بەهێز بۆ خۆیان 
دروس���ت بکەن. پاشان پەرش���وبڵاوی ئەو 
کەسانەی کە بیری نەتەوەییان هەڵگرتووە و 
کارنەکردنیان پێکەوە پارتە نەتەوەییەکانی 
لاواز کردووە. بەڵام لەگەڵ ئەوەش���دا بیری 
نەتەوەیی لەم س���اڵانەی دواییدا لە ناوخۆ و 
دەرەوەی کوردس���تان له‌لای كوردان پەرەی 
س���ەندووە و بە ئاش���کرا باس���ی دەوڵەتی 

کوردی دەکرێت.
میدی���ا: رەوەندی کورد و بوونی ژمارەیەکی 
زۆر لە سیاس���ی و رۆش���نبیر و وڵاتپارێز لە 
دەرەوەی کوردس���تان، تائێستا چی کردووە 
و تا چه‌ند توانیویەتی پاڵپش���تی وڵاتان بۆ 

دۆزی كورد پەیدا بکات؟
بروس���کە ئیبراهیم: لە دەرەوەی کوردستان 
ب����ە ژمارە زیاتر ل����ە دوو ملیۆن کورد هەن. 
هەندێکی����ان پ����اش خوێندن ل����ە دەرەوەی 
کاردەک����ەن.  ماونەت����ەوەو  کوردس����تان 
بەش����ێکیکەیان بەتایبەت����ی ل����ە باک����ووری 
کوردس����تانەوە ب����ۆ کار هاتوونەتە دەرەوە. 
بەش����ێکیکەش وەکو پەناب����ەر وەرگیراون. 
ئ����ەوەی خ����ۆی ب����ە سیاس����ەتەوە خەریک 
کردبێت، بەشێکی زۆر کەمن و پەرشوبڵاون 
و پێوەندیەک����ی بەهێزی����ان ب����ە یەک����ەوە 
نیی����ە. ئەو ژمارە کەمە ک����ە زۆربەیان بیری 
نەتەوەییان هەڵگرتووە، چالاکییەکی زۆریان 
هەبووە ب����ۆ روونکردن����ەوەی دۆزی کورد و 
مافی گەلی کورد ب����ۆ دامەزراندنی دەوڵەتی 
کوردی س����ەربەخۆ. لەوانە پێوەندی بەستن 
بەحکوم����ەت و میدی����ای وڵاتان����ی دەرەوەو 

بڵاوکردن����ەوەی دەنگوب����اس و که‌لت����ووری 
کوردستان، له‌ڕێگەی وتار و کۆڕ و سيمینار 
و دەرکردنی رۆژنامە. باشترین وێنە بۆ ئەمە 
رێکخراوی یەکێت����ی نەتەوەیی خوێندکارانی 
کوردە ل����ە ئەوروپا لە س����اڵی 1965 تاکو 
1977 و کۆنگرەی نیشتمانی کوردستانە کە 
لە ساڵی 1985 دامەزرا. شایانی باسە لەپێش 
دامەزراندنی یەکێتی نەتەوەیی خوێندکارانی 
کورد ل����ە ئەوروپا، رێکخراوێکی خوێندکاران 
هەبوو بە ن����اوی یەکێتی خوێندکارانی کورد 
لە ئەوروپ����ا، کە وەکو حزب����ە کوردییەکان 
رێکخراوێک����ی چەپی مارکس����ی بوو، رێگەی 
نەئەدا بە هاوبیرانی نەتەوەیی بەشێوەیەکی 
دیموكراتی بیر و رای خۆیان دەر ببڕن. لەبەر 
ئەوە خوێن����دکارە نەتەوەیی����ەکان بڕیاریان 
دا ل����ە س����اڵی 1965 یەکێت����ی نەتەوەی����ی 
خوێندکارانی ک����ورد لە ئەوروپا دابمەزرێنن. 
باش����ووری  هەرێمی  دروس����تبوونی  پ����اش 
کوردستان لەس����اڵی 1991 زۆر شت گۆڕا و 
بەربەرەکانی حزبەکان  لەکوردس����تان  وەکو 
پ����ەرەی س����ەند. نوێن����ەری حزبەکانیش لە 

ئەوروپ����ا هەریەکە بە ن����اوی حزبی خۆیەوە 
قس����ەی دەکردو دژایەت����ی حزبەکانی تریان 
دەکرد. هەمووش����یان پێک����ەوە دژی بیری 
نەتەوەیی دەوەستان و دوژمنایەتی رێکخراوە 
نەتەوییەکانی����ان دەکرد، تا ئەمڕۆش هەر وا 
ماوە. نوێنەری حزبەکان دیس����ان کەوتنەوە 
باسی یەکپارچەیی عێراق و ئەوروپیەکانیان 
وا تێدەگەیان����د کە کورد بە ئارەزووی خۆی 
ل����ە چوارچێوەی عێراقدا دەمێنێتەوەو داوای 
دەوڵەتی س����ەربەخۆ ناکات. من خۆم چەند 
ج����ار لە سیاس����ەتمەدار و رۆژنامەنووس����ی 
ئەوروپی����م بیس����تووە کە وتوویان����ه‌ کورد 
خۆی بڕیاری داوە ل����ە چوارچێوەی عێراقدا 

بمێنێتەوە. 
میدی���ا: ناتەبای���ی حزبەکان���ی رۆژهەڵاتی 
کوردس���تان به‌ زه‌ق���ی دی���اره‌و ده‌گوترێ 
ئەس���تەمە بتوان���ن به‌ره‌یه‌ك���ی یه‌كگرتوو 
پێكبێن���ن، ئای���ا ب���ه‌و حاڵه‌وه‌ پێش���بینی 
راپەڕینی نه‌ته‌وه‌یی له‌و به‌شه‌ی كوردستاندا 

ده‌كرێ؟
بروسکە ئیبراهیم: لە رۆژهەڵاتی کوردستان 
رەوشێکی ئاڵۆز دروست بووە لەبەر ئەوەی 
وەک���و لەپارچەکانیکەی کوردس���تان حزبە 
کورديیەکان دژایەتی یەکتر دەکەن و هێزیان 
ناکەن بە یەک دژی دوژمنی سەرەکییان کە 
حکومەتی ئیسلامی ئێرانە. ئەگەر رێکخراو 
و حزب���ە کورديیەکانی رۆژه���ەڵات هێزیان 
دژی دوژمنی س���ەرەکی ک���ۆ بکەنەوە و بۆ 
ی���ەک ئامانج تێبکۆش���ن، ئ���ەوە راپەڕین 
بەرپ���ا دەبێ���ت، به‌ڵام له‌ ئێس���تادا جیا له‌ 

ناته‌بایی خۆیان، پێوەن���دی نیزیکی حزبە 
دەسەڵاتدارەکانی باش���ووری کوردستانیش 
لەگەڵ حکومەتی ئێ���ران خەباتی کوردانی 

رۆژهەڵاتی كوردستانی بێهێز كردووه.‌
میدی���ا: پێش���بینی دەکرێ س���اڵی 2014 
دەوڵەتی كوردس���تان له‌ باش���ووری وڵات 

دابمه‌زرێ، ئه‌وه‌ تا چه‌ند له‌ واقیع نزیكه‌؟
بروس���کە ئیبراهی���م: ک���ورد بەتایبەتی لە 
باشووری کوردستان لە ساڵی 1991 و ساڵی 
2003 بۆ دروستکردنی دەوڵەتی کوردی دوو 
هەلی زۆر باشی بۆ رەخسا. لەم دیمانەیەدا 
چەند جارێک ئاماژەم بۆ رووداوەکانی ساڵانی 
1991 و 2003 ک���ردووە، چونکە بۆ مێژوی 
تازەی باشووری کوردس���تان زۆر گرنگن و 
بۆ گەلی کورد خەفەتێکی گەورەیە کە ئەو 
ئەنجامەی نەبوو ک���ە چاوەڕوانمان دەکرد. 
چاوەڕوانکردنی بۆ هەلێکی تازە پرۆس���ەکە 
زەحمەتتر دەکات. لەبەر ئەوەی ئێس���تاش 
کاتێکی گونجاوە، ئەگ���ەر کورد باوەڕی بە 
خ���ۆی هەبێ���ت و حزبەکان ئام���ادە بن بۆ 
بەرژەوەندی گەلی کورد بەرژەوەندی حزبی 

خۆیان بخەنە لاوە و لەگەڵ وڵاتە زلهێزەکاندا 
گفتوگۆ بک���ەن و تێیان بگەیێنن، کە کورد 
پ���اش ئەو هەموو قوربان���ی و کیمیاباران و 
ئەنفالکردن���ە ئامادە نییە ل���ە چوارچێوەی 
عێراقدا بمێنێتەوە، ئه‌وه‌ زه‌مینه‌كان ته‌واوتر 
ده‌كات، ده‌بێ���ت ئه‌و فاكت���ه‌ره‌ بخرێته‌ به‌ر 
چاوی رای گش���تی له‌ ناوخۆ و له‌ ئاس���تی 
نێوده‌وڵه‌ت���ی ك���ه‌ 98%ی گەل���ی کورد لە 
س���اڵی 2005 له‌ رێفرەندۆمێک���دا دەنگیان 
بۆ دەوڵەتی س���ەربەخۆ داوە. دامەزراندنی 
دەوڵەت���ی کوردی ه���ەر ل���ە بەرژەوەندی 
کوردا نییە، بەڵکو لە بەرژەوەندی ئەوروپا 
وئەمریکاشدایە. ئەگەر لە ماوەیەکی کورتدا 
ئەم ئامادەکاریە بکرێت، ئەوا کورد دەتوانێت 
لە س���اڵی 2014 له‌ باش���ووری كوردستان 
ببێتە خاوەنی دەوڵەتی سەربەخۆی کوردی 
و دەبێتە نموونەیەک بۆ هەموو پارچەکانی 

کوردستان.
میدیا: وه‌ك دواپرس���ار سەرنج و ره‌خنه‌ و 
تێبینیتان لەسەر ماڵپەڕ و رۆژنامەی میدیا 

چییە؟
بروس���کە ئیبراهی���م: زۆر جێی خۆشیيە کە 
رۆژنامەی میدیا س���اڵانێکی زۆرە خەباتێکی 
بێوچان���ی ک���ردووە بۆ بی���ری نەتەوەیی و 
س���ەربەخۆیی، هەتاکو ئێس���تا ه���ەر ئەو 
رۆژنامەی���ە دەبین���م كه‌ به‌ ئاش���کرا داوای 
دەوڵەتی کوردی دەکات. ماڵپەڕەکەش���تان 
کە بەش���ێوەیەکی ت���ازە رێکتانخس���تووە 
و دەنگێک���ی بەهێ���زی بی���ری نەتەوەیی و 
سەربەخۆییە. هیوادارم هەر سەرکەوتوو بن.

بروسکە ئیبراهیم:

حزبە دەسەڵاتدارەکانی 
باشووری کوردستان زیاتر له‌ 

عه‌ره‌ب بەپەرۆشی یەکپارچەیی 
عێراقن

پێوەندی نزیکی حزبە دەسەڵاتدارەکانی باشووری 
کوردستان لەگەڵ حکومەتی ئێران خەباتی کوردانی 

رۆژهەڵاتی كوردستانی بێهێز كردووه

بیری نەتەوەیی لەم ساڵانەی دواییدا لە ناوخۆ و 
دەرەوەی کوردستان له‌لای كوردان پەرەی سەندووە 

و  بە ئاشکرا باسی دەوڵەتی کوردی دەکرێت

ده‌بێت له‌ئاستی نێوده‌وڵه‌تی ئه‌و فاكته‌ره‌ بخرێته‌ 
به‌رچاوی رای گشتی كه‌ 98%ی گەلی کورد 

دەنگیان بۆ دەوڵەتی سەربەخۆ داوە

لە بیست ساڵی رابردوودا بەتایبەتی پاش 
رووخانی یەکێتی سۆڤیەت بە دەیان 

دەوڵەتی سەربەخۆ دروست بوون

رۆژنامەی میدیا ساڵانێکی زۆرە خەباتێکی بێوچانی 
کردووە بۆ بیری نەتەوەیی و سەربەخۆیی، هەتاکو 

ئێستا هەر ئەو رۆژنامەیە دەبینم كه‌ به‌ ئاشکرا 
داوای دەوڵەتی کوردی دەکات


